
17 April 2008 
1.  Sinodesitting 2-4 September 2008 te Weesgerus
Praktiese reëlings: 
Elke kerkraad sal nog 'n formele brief met 'n klomp praktiese inligting kry.  Hier is solank 'n paar sake: 

>  Die afgevaardigdes word aangewys soos in Bepaling 32.1.2 [hieronder] uiteengesit.
Bepaling 32.1 Vergaderings van die Sinode
32.1.2 Elke gemeente is geregtig om sy afvaardiging soos volg saam te stel:

32.1.2.1 Al sy leraars en ‘n gelyke aantal ouderlinge/diakens vir elke afgevaardigde leraar, maar by elke gemeente behoort minstens een leraar en een ouderling/diaken (met sekundus) afgevaardig te word.

32.1.2.2 Indien ‘n gemeente minder as sy volle getal leraars afvaardig, kan 'n medeleraar as sekundus vir 'n ander leraar afgevaardig word.

32.1.2.3 In die geval van ‘n vakante leraarspos, of waar geen leraar afgevaardig word nie, kan ‘n gemeente wel ‘n ouderling/diaken (met sekundus) afvaardig. ‘n

Ouderling/diaken kan egter nie as sekundus vir die leraar/leraarspos afgevaardig word nie.
>  Gebruik gerus dié geloofsbrief.   Ons wil baie graag van elke afgevaardigde sy/haar noemnaam, selfoonnommer en e-posadres ook hê. [Sperdatum: 2 Julie].
 

>  Probeer asseblief om by die aanwysing van afgevaardigdes ook die bekwaamheid van vrouens en jonger lidmate raak te sien!
 

>  Fotos asseblief!  Ons wil graag 'n foto (digitaal) van elke afgevaardigde hê.  Dit moet 'n mooi gesigfoto wees (met klem op die gesig, nie noodwendig op die mooi nie - iets soos 'n paspoortfoto).  Identifiseer net asseblief baie mooi wie is wie - anders gaan ons dalk baie pret hê.  As jy nie vir ons 'n foto stuur nie, sal ons maar gebruik wat ons het...
 

>  En onthou dat die sinode die aanvullende bepalings by die Kerkorde kan verander.  Dewyk Ungerer hoor graag van voorstelle (dewyk@iafrica.com)
 

>  Die sinode betaal die afgevaardigdes se reis- en verblyfkoste maar ons gaan weer vra dat gemeentes vir die etes en verversings betaal.  Die finale bedrae sal in die formele kennisgewing wees, maar dit behoort nie meer as R335 per afgevaardigde te wees nie.
 

>  En as jy met jou karavaan of tent wil kom is jy baie welkom!
[image: image4.png]n
'%%@.}Edge -



 
*  Beskrywingspunte en beswaarskrifte: 2 Mei
*  Verslae:  5 Junie
*  Geloofsbriewe: 2 Julie


 

2.  Pinksterreeks 2008 op die web beskikbaar
Vanjaar se voorstelle vir die Pinksterreeks, wat reeds vir meer as 100 jaar jaarliks aan predikante gestuur word, is op ons webblad beskikbaar - kliek hier daarvoor.  Die baie aktuele tema is "Families in die kragveld van die Gees", geskryf deur Johan Pienaar.

3.  Zimbabwe en Tibet
a)  `n Dringende gebedsversoek vir Zimbabwe
Die mense in Zimbabwe kry swaar!  Bid asseblief vir die hele land, maar veral vir ons lidmate.  As jy dalk 'n epos wil stuur, kan jy dit na een van ons dominees in Zimbabwe doen.  Hulle is:
*  Piet van Vuuren (Harare): pvanvuuren@mango.zw
*  Mattie Beukes (Chipinge):  mbeukes@mango.zw
*  Johan Haasbroek (Kadoma):  haas@ecoweb.co.za
*  Gerhard Breytenbach (Cornerstone):  cornerstone@mango.zw
 

b)  Zimbabwe en Tibet
Maak asseblief die media-vrystellings rakende Zimbabwe en Tibet [hieronder] van die kantoor van die Algemene Sinode van die NG Kerk so wyd as moontlik bekend.

4.  Vrouebelange
Aandag alle DAMES van Ringe Pietersburg, Louis Trichardt en Laeveld:  die Vrouebelange van Noordelike Sinode bied 'n Lente-Ekspo aan op 7 Junie 2008 by die NG Gemeente Pietersburg-Oos [Jonesstraat 100, Polokwane]. Koste beloop R50.00 per persoon.
3 Mini-werkwinkels gaan aangebied word:
*  'Stilword' - praktiese riglyne vir retreat en stilword voor God.  Vir leiers van groepe of individue.
*  'Simboliek in die erediens' - die inkleding van die erediens deur die aanwending van blomme, uitstallings, draperings ens. volgens die kerkjaar.
*  'Krisis- en traumahantering' - praktiese riglyne vir die ondersteuning van getraumatiseerdes in die gemeenskap.
Navrae:  kontak Hermien Swart by 012-440 6525 of hermien@noordsin.co.za
Volledige inligting asook die inskrywingsvorm sal eersdaags aan die gemeentekantore deurgestuur word - teken die datum nou reeds aan!!


 
5.  Graad 8 en 9 Survivorkamp:  23-26 Junie 08
'n Kamp spesiaal vir alle graad 8's en 9's by Badseloop, ongeveer 13km suid van Naboomspruit.  Vir meer inligting oor die opwindende geleentheid en vir die inskrywingsvorm, besoek http://www.ngk-ntvl.com/Survivorkampinskr%20%20Junie%2008.docw.vanbeek@azx.co.za of skakel die kampleier: Wynand van Beek by 015-291 9160 / 015-296 1522 / 083 265 1118  of epos hom by .


6.  Fietstoer ten bate van Sun Sparrows

'n Agttal maltrappers het hierdie jaar besluit om die lang pad van Pretoria tot Kaapstad te fiets aan te durf om betyds te kom vir die kersie op die koek: 'n Suksesvolle Argus! 
Maar waaroor het hulle “fietstoer malligheid” gegaan? Om geld in te samel vir Sun Sparrows se nuwe saaltjie! Sun Sparrows Kleuterskool is ‘n projek van PEN (Pretoria Evangelisasie en Nasorg). Ons gaan die saal gebruik vir Lofsang met die kinders, pelgroepe, die nuwe werkskeppingsprojek (verwerking van groente wat ons by die mark kry) en Engelse klasse vir die ouers. Dit lyk asof hulle fietstoer en julle bydraes op hierdie stadium ± R115 000.00 gaan inbring. Met diè ingesamelde geld en die bakstene wat ons verniet gekry het, behoort ons die projek waarvan die bouwerk reeds al ver gevorder het, sommer vinnig af te handel. Ook sal ons ‘n groot gedeelte van die boukostes daarmee kan afbetaal.   Baie dankie vir elkeen wat ‘n bydrae gemaak het – hetsy finansieël of op watter wyse ook al - tot die fietstoer! Ons waardeer dit BAIE. 

In ‘n onlangse gesprek met ‘n predikant het die dominee my gevra of werk in die gebied van substansafhanklikheid nie geweldig uitputtend kan wees nie. Soos u as leraar seker weet raak die werk met individue, groepe, gesinne en gemeenskappe elkeen van ons ook emosioneel, maar in die proses van rehabilitasie staan mens ook met groot dankbaarheid in die teenwoordigheid van verandering en groei. Slegs in die eerste drie maande van die jaar is gesinne verenig, jong meisies van die donker straatlewe en uit die kloue van dwelmhandelaars gered, ‘n sportman speel weer rugby vir ‘n provinsiale span en besigheids manne kon hul ondernemings van ondergang red. Stabilis streef inderdaad daarna om saam met persone hul lewensvreude te herstel!  Skakel:  Jacques Botes (Skakelbeampte / maatskaplike werker : Stabilis)  @ 012 – 333 7702 / 083 679 1903 of stuur ‘n epos na info@stabilistc.co.za   OF Braam Le Roux (Predikant)  @ 012 – 333 7702 / 083 452 5963 
8.  Harmonie Oord : Verblyf vir bejaardes
Nadat die vyfde vloer ook onlangs in bedryf gestel is, is daar weer 'n hele aantal enkelkamers in Harmonie Oord, Sunnyside. beskikbaar. Ons sou graag die inwonertal wat nou aan die 100 inwoners raak, wou verhoog en is daarom afhanklik van u hulp om die projek dalk weer 'n keer in die gemeente bekend te stel. Ons rig ons primêr op bejaardes wat net 'n maatskaplike pensioen of soortgelyke inkomste het, wat nog selfversorgend is en goeie gesondheid geniet. Die basiese koste vir sulke persone is tans R645 per maand.

 

Uit ervaring het ons geleer dat ons aansoekers streng moet keur. Ons stel ook nou 60 jaar as 'n minimum ouderdom. Vir diegene wat al in daardie lewensfase is en wat dalk sukkel om finansieel die mas te kan opkom, wil ons in hierdie pas opgeknapte gebou 'n veilige hawe bied, en getrou aan die ideaal van die Noordelike Sinode vir mense hoop bring en ook 'n verskil in hulle lewens maak. Die projek word ondersteun deur die SKDBM ('n Art 21 maatskappy van die Noordelike Sinode).   

>> U is welkom om met die kantoor of persoonlik met dr Michiel Botha (Bestuurder) kontak te maak by tel (012) 440 3137 vir meer inligting.


9. Sentrum vir bedieningsontwikkeling (SBO)
>>  Seminaar: Diensteverhoudingskommissies
Daar is lank reeds 'n behoefte aan die opleiding van Diensteverhoudingskommissies van Kerkrade.  Uiteindelik het SBO in samewerking met Noordelike Sinode 'n program opgestel vir 'n eendag seminaar wat op Saterdag 24 Mei 2008 vanaf 09:00-15:30, by die Stellastraat NG Gemeente aangebied word - lees meer hieroor in die brosjure hieronder.
.........................................................................................................................
>> Verbeeldingspastoraat werkwinkel
Hierdie werkwinkel vind gedurende 25-27 Augustus 2008 plaas en word gelei deur Julian Müller, Lourens Human en die mede-aanbieders is Jill Freedman en Gene Combs.  Vir volledige inligting lees die brosjure hieronder.

 

10.  Teologiese Fakulteit UP - nuus
>>  Uitnodiging na 'n aanbieding van prof Dirk Smit oor die vraag: "Wat is Publieke Teologie?" 

Die Sentrum vir Publieke Teologie herhaal hiermee ‘n uitnodiging aan diegene wat meer oor publieke teologie wil weet na ‘n aanbieding oor die vraag: “Wat is publieke teologie?” deur prof. Dirk Smit van die Fakulteit Teologie, Universiteit van  Stellenbosch. Prof. Smit is ‘n stigterslid van die Beyers Naudé Sentrum vir Publieke Teologie en ‘n kenner van die publieke teologie.

Prof. Smit sal sy aanbieding op Woensdagmiddag 23 April vanaf 14:30 tot 17:00 (met onderbreking vir tee) in die Teologiegebou, saal 2-1 op die hoofkampus van UP hou. Bywoning is gratis. Dit sal egter waardeer word as u per e-pos vir prof. De Villiers sal laat weet as u die aanbieding sal bywoon. (etienne.devilliers@up.ac.za  (Let asb. daarop dat die aanbieding ‘n halfuur later begin as wat in ‘n vorige bekendstelling aangedui is en dat dit nie meer in die Inligtingstegnologiegebou, saal 2-27 plaasvind nie)

Moenie hierdie geleentheid om ‘n internasionaal erkende kenner van die publieke teologie te hoor praat, misloop nie!
.........................................................................................................................
>>  Johan Heyns Gedenklesing
Johan Heyns is op 27 Mei vanjaar, presies 80 jaar gelede gebore. Die jaarlikse Johan Heyns Gedenkleising vind vanjaar plaas op Dinsdagaand 27 Mei om 19:00
in die Senaatsaal van die Universiteit van Pretoria.  Vanjaar word die lesing aangebied deur prof Danie Veldsman.  Sy onderwerp is “Oor verwondering en vervreemding van teologiese nadenke : ‘n Ervaringsperspektief”.   Hy is professor in Dogmatiek en Christelike Etiek aan UP.

Alle belangstellendes is hartlik welkom.  
Laat weet asb voor Vrydag 23 Mei indien u kan bywoon - tel 012-420 2892 of ngkerk@postino.up.ac.za
.........................................................................................................................
>>  Geleentheid om Finalejaarstudente te benut
Die finalejaar studente kan handig in gemeentes aangewend word.  Dit bied die geleentheid vir die gemeente om vars insette te bekom en terselfdertyd gee dit aan die studente waardevolle praktyk ervaring.  Die klasse het die afgelope paar jaar gegroei.  
Volgende jaar is daar 26 studente wat by gemeentes aangewend moet word.  Aangesien hierdie nog volledig ‘n opleidingsjaar is, is daar regtig nie sprake van groot finansiële uitgawes nie.  Reëlings moet gedurende Julie gefinaliseer word. Gemeentes wat sou belangstel, word versoek om onverwyld met my te kontak asseblief.  Tel: (012) 420 2892 of e-pos na ngkerk@postino.up.ac.za.
 


11.  BybelMedia Nuus
Lees in die nuusbrief hieronder meer oor die interessante artikels in die nuutste Lig en Kerkbode asook oor Kruisgewys wat hierdie week aan elke predikant gepos is en wat veral fokus op die Kerkspieël 2006-opname.
 

12.  Afrikaanse Gospel Musical : Houtkruis...
HOUTKRUIS is die eerste Afrikaanse Gospel Musical met bekendes soos James Alexander, Jannie du Toit, Wanda Bam, Jolette Odendaal, Leon Ferreira en Rouel Beukes saam met ‘n indrukwekkende massakoor en ‘n lewendige orkes. Musiekverwerkings is gedoen deur Christa Steyn.  Houtkruis is ‘n hoogtepunt op die 2008 Staatsteater kalender vanaf  14 Mei tot 8 Junie.  Kaartjies is verkrygbaar by Computicket. Lees gerus meer op die web-tuiste by www.houtkruis.com oor groepbesprekings ens. of kontak Mev Keyser by 0825975638.
 
 13.  Gemeente- en Kollega-nuus
>>  Florauna:  Pieter Badenhorst het 'n beroep na Moreletapark aangeneem vanaf 1 Mei 2008.  Ons wens hom en Ina baie seën toe in hul nuwe werkkring.
.........................................................................................................................
>>  Pietersburg-Noord:   Vakante medeleraarspos - Noord gemeente is 'n dinamiese en vernuwende gemeente wat oa konsentreer op selgroepe, lofprysing, jeug- en gesinsbediening, getuienisaksies en deernisbediening.Ons is in biddende afhanklikheid van die Heilige Gees op soek na 'n kollega wat ons gemeente kan help om al hoe meer as gestuurdes by die gemeenskap betrokke te raak.  Sluitingsdatum vir aansoeke: 10 Mei 2008.  Kontak die kerkkantoor vir meer besonderhede: ngnoord@fastadsl.co.za of skakel 015-287 9700
.........................................................................................................................
>>  Rietfontein-Noord:  Gedurende Pinkstertyd hou die gemeente 'n besondere kunsuitstalling.  Vyf-en-twintig kunstenaars het vanjaar ingeskryf en werke in verskillende mediums vorm deel van die uitstalling.  Die twee hooftema’s sluit nou aan by die persoon en werking van die Heilige Gees wat juis in Pinkstertyd gevier word.  Vanjaar is die hooftema’s, Die Vrug van die Gees (Gal 5:22) en Die Saligsprekinge (Matt 5: 3-11).   Daar sal egter ook werke met ’n algemeen Bybelse tema uitgestal word.  Die uitstalling vind plaas by die kerksaal in 24e Laan 800, Rietfontein en open op Saterdag, 3 Mei om 18:00 en duur tot 14 Mei.  Op weeksdae is die uitstalure 09:30 tot 20:00.  Gedurende die naweke sluit die uitstalling om 16:00.  Toegang is gratis en die uitstalling duur tot 14 Mei.  Kaartjies vir die opening is gedurende kantoorure beskikbaar by Berdine (012 3313253)
.........................................................................................................................
>>  Sanddrif:  Corrie Greeff (van Brakpan-Wes) het die beroep na dié gemeente aanvaar en word DV op Sondag 11 Mei ontvang en bevestig.  Hy lewer sy intreepreek op Sondag 18 Mei 08.  
.........................................................................................................................

a)  Induksie
*  Hierdie week (14 en 15 April) het die dominees van Hartbeesspruit-Queenswood die induksieprogram deurloop om vir Willem Boshoff by sy nuwe gemeente in te skakel.  Die proses is gelei deur Jacques Steenkamp.
*  Volgende week (21 en 22 April) deurloop die dominees van Brits gemeente die induksieprogram om vir Rheinier Nel by sy nuwe gemeente in te skakel.  Sterkte aan Christiaan Gericke wat die induksieproses gaan lei.
> Gemeentes wat in die proses is om te beroep moet asb vir Roelf Opperman kontak (0823351156) as hulle van die sinode se induksieprogram gebruik wil maak.

 

b)  Werkwinkels, opleiding, optredes, konferensies, toerustings ens
>>  Ervaringsleer Werkwinkel

Aandag alle leraars, jeugwerkers en teologiese studente:  
Dr Roger Greenaway van Engeland bied weer ’n Ervaringsleer werkswinkel aan op 2 en 3 Mei 2008 by NG Kerk Kameeldrif .  Sy tema is : How to Give Your Outdoor Programmes Lasting Impact: Tips and techniques for the design, facilitation and follow-up of your outdoor programmes.    Die werkswinkel word gereel deur die Jeugtaakgroep van die Noordelike Sinode in samewerking met ARA (Avontuur en Rekreasie Assosiasie). Navrae en inskrywings by Craig Salzman (sel 0828281659) - sluitingsdatum vir inskrywings is 25 April 2008.  Lees die aangehegte uitnodiging vir volledige besonderhede.

 

c)  Nuus buite ons sinodale gebied
>>  Skuilkrans:  Vakante leraarspos.  Aansoeke moet gerig word aan die Voorsitter van die kerkraad én elektronies ingedien word by: beroepskuil@gmail.com Navrae: Riëtte de Villiers (Voorsitter, Kerkraad) (Selfoon: +27 84 585 3327)  Sluitingsdatum: Maandag, 5 Mei 2008 om 14:00
.........................................................................................................................
>>  Bronkhorstspruit:  Die gemeente is opsoek na goeie gebruikte kerkbanke - skakel die Kerkkantoor by 013-932 2220 of vir ds Piet Fourie by 0824630379.
 .........................................................................................................................
>>  'n Helder stem vir 'n nuwe tyd: 'n Oggend met Albert Nolan
Datum:
Woensdag 14 Mei 2008 
Tyd: 10:00 tot 12:30
Plek: Skuilkrans Gemeente
Kontak:
Corrie Swanepoel, tel 012 804 9543/4 of e-pos getuie@sinoos.co.za
Die boek Jesus Today: A Spirituality of Radical Freedom tref 18 maande gelede die mark met ‘n vars helderheid.  Hoekom het niemand nog dit voorheen so eenvoudig gesê nie?  Kom gesels ‘n oggend saam met Albert oor ‘n spiritualiteit vir die nuwe millenium:

         Wat is die sleutel vir ‘n spiritualiteit vir ons tyd?

         Hoe sou die kerk haar bediening kon wysig om in hierdie nuwe wind te seil?

         Watter dissiplines sluit in ‘n nuwe wêreld mense oop vir Jesus?

         Wat sou die fokus van die kerk se werk kon wees om Liefde te wees?

         Enige bydrae wat jy sou wou maak!

Albert is gebore in Kaapstad en leef 22 jaar in Stellenbosch.  Vir die daarop volgende 30 jaar woon hy in Johannesburg en is tans in Pietermaritzburg. Hy is ‘n Katolieke priester in die Dominikaanse Orde, ‘n teoloog en skrywer.   Hy is ook die skrywer van Jesus Before Christianity (27 jaar gelede).
Koop en lees graag die boek.  Beskikbaar by Protea Boekhuis, tel (012) 362 6073 of e-pos logos@proteaboekhuis.co.za of bywww.kalahari.net 
 
BYLAES
10 April 2008

PERSVRYSTELLING: VERKIESING IN ZIMBABWE
Die Moderatuur van die NG Kerk wil sy stem voeg by die persvrystelling wat die Suid-Afrikaanse Raad van Kerke oor Zimbabwe uitgereik het oor die beskikbaarstelling van die finale verkiesinguitslae.

Verteenwoordigers van die NG Kerk het in die voorafgaande jare talle kere in gesprek met die regering, ook deur die National Religious Leaders Forum, met konkrete voorbeelde aangetoon hoe demokratiese beginsels in Zimbabwe deur President Mugabe se regering verkrag word, en dat “stille diplomasie” die mense van die land toenemend in groter dilemmas kry. Die huidige Suid-Afrikaanse stilswye is weer ‘n voorbeeld daarvan: oorlogsveterane neem volgens nuusberigte op sekere plekke die wet geweldadig in eie hande, en die regering swyg…

Die Moderatuur van die NG Kerk wys daarop dat volgens die Bybelse boodskap tov menswaardigheid en geregtigheid die optrede van die owerheid in Zimbabwe én die optrede van die Suid-Afrikaanse regering (stilswye) ‘n vergrype aan menseregte is. Ons eie Handves van Regte word deur die regering in gedrang geplaas, en die vraag kom onwillekeurig op hoe ernstig hulle daaroor is.

Die NG Kerk doen ‘n beroep op die Menseregtekommissie om die optrede van die Suid-Afrikaanse regering rakende Zimbabwe te ondersoek.

PERSVRYSTELLING: TIBET
Die Moderatuur van die NG Kerk wys daarop dat sedert 1949 die vergrype aan menseregte in Tibet telkens op die agenda van die Verenigde Nasies asook sy Kommissie vir Menseregte geplaas is. Die groot moondhede het hulle hiervoor doof gehou en suksesvol geslaag om die saak telkens op die langebaan te skuif. Sjina het telkens skotvry weggekom.

Inligting oor die vergrype aan menseregte in Tibet is vryelik beskikbaar en deur hoeveel joernaliste met integriteit en in besonder talle geestelike leiers bevestig. Die sake het nou weer na vore gekom in die aanloop tot die Olimpiese Spele in Bejing én die vraag wat in die internasionale gemeenskap gevra word oor Sjina se reaksie oor die situasie in Tibet.

Die Moderatuur wil sy stem voeg by stemme soos die van Kardinaal Wilfred Napier van die Rooms-Katolieke Kerk en Emeritus-aartsbiskop Desmond Tutu van die Anglikaanse Kerk wat pleit vir internasionale aandag aan die saak. Ons kan die Bybelse boodskap tov menswaardigheid en geregtigheid nie ignoreer nie.

Ons sou ook wou pleit dat die ekumeniese liggame in Suid-Afrika (die Suid-Afrikaanse Raad van Kerke en The Evangelical Alliance of South Africa) asook die All Africa Conference of Churches, die Wêreldbond van Gereformeerde Kerke, die Gereformeerde Ekumeniese Raad en die Wêreldraad van Kerke hulle stem sal voeg by ‘n oproep tot die herstel van geregtigheid in Tibet.

Die Moderatuur sou eweeens die Suid-Afrikaanse regering wou oproep om gegewe Suid-Afrika se Handves van Regte ‘n duidelike stem te laat hoor ten spyte van die besondere betrekkinge tussen Pretoria en Bejing. Die regering het gerieflik ‘n lae profiel gehou met die gebeure in Myanmar en ons pleit dat met Tibet ons eie menseregterekord nie in gedrang kom nie.

Dr JJ Gerber

Algemene Sekretaris van die NG Kerk

Sel: 0828955680
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

	SENTRUM VIR BEDIENINGSONTWIKKELING

in samewerking met

DIE SENTRUM VIR KONTEKSTUELE BEDIENING

en die

NOORDELIKE SINODE

SEMINAAR

KERKRADE SE

DIENSTEVERHOUDINGSKOMMISSIES

Doel van die Seminaar: Kerkrade se Diensteverhoudingskommissies word dikwels oorweldig deur die omvang van die taak wat hulle het om die diensverhouding tussen werkgewer (die kerkraad) en werknemer (leraar en ander personeel) te bestuur.   Hulle het gereeld te doen met  situasies waar werknemers in diens gestel  word;  dissiplinêre optrede verlang word en waar werknemers soms ook ontslaan moet word.  Verder het Diensteverhoudingskom-missies ook te doen met die bestuur, loopbaan-beplanning en versorging van die personeel.  Die seminaar is daarop gerig om Diensteverhoudingkommissies in staat te stel om die proses van kontraktering, evaluering, bestuur en versorging van personeel te hanteer. 

Wie mag inskryf?

Alle lede wat op Diensteverhoudings-kommissies dien  en ander belangstel-lendes kan die seminaar bywoon.

Struktuur en duur van die seminaar: Die seminaar word in een dag aangebied. 

Datum en plek van die seminaar: Saterdag 24 Mei 2008: 09:00 – 15:30; 

Stellastraat NG Gemeente, H/v Stella en Olivierstraat, Brooklyn, Pretoria.


	Seminaarinhoud: 

Sessie  1: Kerkordelike en finansiële beginsels
• Hantering en uitleg van Kerkorde

· Spesifieke artikels en bepalings

· Beroeping (Artikles 7 + 8)

· Ampspligte Artikel 9

· Diensverhoudings (Artikels 10-14)

· Dissipline (Hoofstuk 5)

· Verlof (Verlofreglement)

· Vergoeding

· Personeelbeleid

· Prestasie beoordeling 

Sessie 2: Menslike hulpbron bestuur en ontwikkeling

• Die leraar as mens 

· Loopbaanbeplanning en ontwikkeling

· Geestelike versorging

· Voortgesette bedienings ontwikkeling

· Versorging van leraar se gesin 

Sessie  3:

•
Basiese arbeidsregtelike beginsels

· Toepaslike wetgewing

· Werksaanbod (beroepsbrief)

· Diensooreenkoms (werkskontrak)

· Pligtestaat

•
Dissipline in die werksplek

Seminaarleiers:  Dewyk Ungerer, Sessie 1, Malan Nel, Sessie 2, Luther Backer, Sessie 3.

Koste:  R150:00 per persoon (sluit verversings en middagete in)

Om in te skryf:  Betaal regsitrasiegeld elektronies of andersins in by die rekening en epos of faks bewys van inbetaling. Sit asb name van persone wat isnkryf en ID nommers by. Rekeningbesonderhede: TSO, ABSA Pretoria, Rekening nr 1420 830 463 Takkode 323345

Kontakbesonderhede van die Sentrum:  sbo.excelsus1@up.ac.za / Faks: 012 4205276

The CENTER FOR CONTEXTUAL MINISTRY , 

University of Pretoria 

presents:

A workshop in

IMAGINATIVE PASTORAL COUNSELING

BY

Julian Müller & Lourens Human

With co-presenters:

JILL FREEDMAN & GENE COMBS

CONTENT

Freedman and Combs are internationally known for their leading role as theorists and family therapists working in the narrative field. Their books, and especially Narrative Therapy, are well known and used all over the world. They conduct workshops and courses on various levels and their Family Centre in Evanston, USA, is famous for the quality of the courses and therapeutic work present annually. They have co-presented many courses with Michael White and David Epston and can be regarded as world leaders in the narrative approach.

Freedman and Combs visited South Africa previously and conducted a level one workshop in Pretoria. Julian Müller has attended both the level one and two workshops in Evanston and has also participated with them in an international conference. 

Prof Julian Müller and Dr Lourens Human are both lecturers at the University of Pretoria and are known for their courses and workshops in the narrative approach to counselling. The workshop of 2008 will be the 8th in the imaginative way of understanding and conducting pastoral therapeutic situations. 

NATURE OF THE WORKSHOP:

This is an interactive workshop with a lot of practical exercises, role-plays and sharing of personal experiences. 

DATE:

25-27 AUGUST 2008.

VENUE:

CE@UP, Post Graduate School, University of Pretoria

COST:  

· R1800-00 per person

This includes all study material, refreshments, two lunches and the certificate for those who qualify. The price as published in the English prospectus had to change to include refreshments and expenses of the two well known world leaders in this field.  

A maximum of 36 will be allowed to attend the workshop.

INFORMATION and REGISTRATION: 

At the offices of CENTRE FOR CONTEXTUAL MINISTRY, Mrs Suki van Jaarsveld at 012 420 4951/2. Email: suki.vanjaarsveld@up.ac.za. Fax: 012420 2000.

++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
BYBELMEDIA NUUSBRIEF 6/2008
Ingelig, intelligent en in die kol – dis Kerkbode
· Die NG Kerk versoek die menseregtekommissie om die optrede van die Suid-Afrikaanse regering rakende Zimbabwe te ondersoek. 

· Die Heilige Gees is nie jou gewete nie. 

· Die vrou agter Pontius Pilatus. 

· Maak Pinkstertyd gee-tyd. 

· Andrew Murray- en Desmond Tutu pryse word toegeken. 

· Nuwe tegnologie vir Radiokansel. 

LIG
Voorblad: Hestrie Cloete, oud-koningin van die dwarslat, gesels eksklusief met LIG  oor die “tonne en tonne” geluk wat op haar en manlief, Jurie Els, wag. Sy vertel dat sy honderd persent by hom staan en in sy onskuld glo – ondanks al die beskuldigings teen hom. Hestrie beken net sy mis haar vriende in Pretoria en Cream Soda!

Allegaartjie oor gesinne: 

· Die ontstellende verskynsel van kindermolestering kom onder die soeklig.

· LIG ondersoek ook die tendens van kinders wat emigreer, en hoe ouers die verlies kan hanteer. 

· Suid-Afrika se geweldige probleem met kinders wat nie kan lees nie word ook ondersoek. Stel vas of jóú kind goed genoeg kan lees.  


Maak seker dat jou gemeente inteken op LIG of teken self in deur 021 864 8252 gedurende kantoorure te skakel. 

Kruisgewys
Kruisgewys (April 2008), wat hierdie week na alle predikante gepos is, fokus op die Kerkspieël 2006-opname. Jan Bisschoff en Kobus Schoeman gee in ses artikels ’n seleksie van die empiriese gegewens met ’n paar korter en langer oorsigtelike interpretasies. Verskeie ander persone gee hulle perspektief op die gegewens. Ben du Toit gooi ’n klip in die bos oor die wysheid van ’n blootstellende proses soos Kerkspieël. Kruisgewys kan ook gelees word by www.bybelmedia.co.za en www.gemeentes.co.za 

Inligting, Navrae en Diensverskaffing:

Skakel 0860 26 33 42  of stuur jou bestelling per e-pos na: bestel@bmedia.co.za  of koop direk met jou kredietkaart op die webtuiste: www.bybelmedia.co.za
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++






